
Børaunen, Randaberg
Rullesteinvollen på Børaunen er freda som 
geologisk naturminne. Raunen er blant dei 
rikaste planteområde i landet. Brakkvassområde 
og naturbeitemarker er attraktive for vannfuglar. 
Rike kulturminne.

Landskapsvernområde med plante- og fuglefreding, 
og Ramsar-status. 3236 dekar, verna i 2003. 

Håstein og Rott, Sola
Øyene Rott og Håstein med omkringliggjande holmar 
har eit heilt unikt fugle-, plante- og dyreliv. I øyriket hekker 
det ei rekkje artar av sjøfuglar, og selartane steinkobbe og 
havert har tilhald her. Viktig også som overvintringsområde. 
Rike kulturminne på Rott.

Landskapsvernområde med fuglefreding. Foreslått Ramsar-
status. Ca 96 000 dekar, det meste sjøareal. Verna i 2003. 

Linemyr, Time
Rest av torvmyr, ein naturtype som er mesten borte 
på Jæren. Viktig hekkebiotop for fuglar. Myra har 
vore sterkt tilgrodd med bjørk og vier, men nå blir 
mesteparten av denne vegetasjonen fjerna for å få 
attende den opprinnelege naturtypen.

Naturreservat med Ramsar-status. 59 dekar, 
verna i 1996.

Grannesbukta, Sola
Hafrsfjord har fl eire grunne bukter og vågar som er 
viktige raste- og overvintringsområde for vassfugl. 
Tre områder er verna som naturreservat, mellom 
andre Grannesbukta lengst inne i Hafrsfjord. 

Naturreservat med Ramsar-status. 62 dekar, 
verna i 1996. 

Grudavatn, Klepp
Grudavatn er eit særs viktig hekke- og opphalds-
område for vassfugl og spurvefugl. Vatnet som er 
ein del av Figgjoelva, har ein særleg viktig funksjon 
for trekkfugl og overvintrande fugl. Det er registrert 
meir enn 200 fugleartar i reservatet.

Naturreservat med fuglelivsfreding og Ramsar-
status. 2619 dekar, verna i 1974.

Visste du at...
… rullesteinvollen på 

Børaunen ”lever”? Steinane 
blir dreid, snurra, løfta og kasta 
av bølgjekraften ved stormsjø. 

… Hafrsfjord hadde kontakt med 
havet ved Solastranda? Etter siste 

istid heva landjorda seg og 
havbotn ved Sola fl yplass 

og Solastranda vart 
fast land. 

